
Agrikultura komersiál mak negósiu ida, no negósiu 
ida mak atividade ne’ebé hala’o atu hetan osan.

Atu halo ida ne’e, ha’u tenke fornese servisu ka 
prodús produtu ne’ebé ema hakarak ka presiza. 

Abilidade sira ba negósiu



Ha’u presiza hahu 
hanoin sai hanesan 
negósiu na’in atu 
nune’e bele sai 
agrikultór komersiál 
susesu ida

Peskiza ba merkadu hodi buka informasaun foun 
ajuda ha’u atu fa’an ha’u nia produtu.

Informasaun di’ak atu buka inklui:

•	 Saida mak ema fa’an tiha ona no saida mak 
ha’u bele fa’an

•	 Presu ba produtu oioin
•	 Saida mak negosiante hakarak sosa
•	 Kualidade produtu ne’ebé negosiante presiza

Peskiza ba merkadu mós ajuda ha’u atu kria relasaun 
ho negosiante sira.



Ha’u presiza hili produtu ne’ebé di’ak atu kuda 
bazeia ba rekursu ne’ebé ha’u iha no saida mak ha’u 

bele fa’an ba merkadu.



Ha’u tenke ko’alia direita ho negosiante sira iha 
merkadu no agregadór lokál sira atu promove 

ha’u nia produtu.

Hanesan agrikultor komersiál ida, ha’u tenke 
lori ezemplu husi ha’u nia produtu hodi hatudu ba 

sosa-na’in potensiál sira.

Osan la mai buka ha’u. 
Ha’u tenke sai no buka osan!



Dokumentasaun finansiál báziku katak 
hakerek osan ne’ebé mai husi fa’an produtu, 

no osan ne’ebé mak gasta hodi prodús.

Karik despeza ki’ik sira mak tau hamutuk boot liu fali folin 
fa’an nian, ha’u lakon osan, tempu, no esforsu hodi 

kuda ha’u nia ai-horis.

Ha’u bele prepara livru ida ho informasaun finansiál báziku 
no mós ha’u nia atividade loro-loron ho títulu tuir mai ne’e:

Data
Ativid

ade
Kom

entá
riu

Tem
pu

Data Deskrisaun Kuantidade Presu/unidade Osan sai Osan tama



Ezemplu hakerek osan tama (rendimentu) no osan sai (gastu):

Produtu to’os: Liis-mean

Loron Deskrisaun Kuant. Presu/
unidad.

Gastu 
(osan sai)

Rendimentu 
(osan tama)

1 Maiu 17 Servisu-na’in sira atu prepara rai 2 	 $5.00 	 $10.00 -

5 Maiu 17 Pakote fini liis-mean 3 	 $3.00 	 $9.00 -

10 Maiu 17 Balde atu rega 1 	 $4.00 	 $4.00 -

10 Maiu 17 Buli atu rega 1 	 $12.00 	 $12.00 -

20 Maiu 17 Tofa atu hamoos du’ut 1 	 $7.00 	 $7.00 -

15 Juñu 17 Servisu-na’in atu hamoos du’ut 1 	 $5.00 	 $5.00 -

1 Agos 17 Servisu-na’in ba kolleita 5 	 $5.00 	 $25.00 -

7 Agos 17 Saku mamuk 20 	 $0.50 	 $10.00 -

20 Agos 17 Kilograma liis -mean 100 - - $	 120.00

                                                                                                                         Totál     	 $82.00 	 $120.00

Osan sai (totál)
Osan tama (totál)



Ha’u nia negósiu hanesan agrikultór komersiál ida
tenke hetan lukru.

Kalkulasaun lukru:

Rendimentu - Gastu = Lukru

Entaun, atu hatene ha’u nia lukru, uluk ha’u tenke 
kalkula ha’u nia gastu sira.



EZEMPLU: Júlio kuda hare mean

Júlio nia gastu sira: 
Gastu sira

Aluga rai 	$	150

Fini 	$	 40

Servisu-na’in (kuda) 	$	 80

Pestisida 	$	 30

Servisu-na’in (kolleita) 	$	110

Ko’a hare 	$	 30

Saku 	$	 20

Dulas hare 	$	 40

Totál 	$	500

Rezultadu foos mean 1000 kg no negosiante ida sosa 
foos ho $1/kg. Júlio agora iha $1000 iha nia liman 
(rendimentu). 

Rendimentu - Gastu sira = Lukru

$ 1000 - $ 500 = $ 500

Haree ba kalendáriu, Júlio servisu ona durante loron 
103 atu kuda hare. 

Lukru ÷ Loron servisu = Lukru / loron

$ 500 ÷ 103 = $ 4.85 / loron

Osan sai (totál)



ATIVIDADE: Kalkula ita nia lukru
Primeiru: Hakerek ita nia gastu sira no kalkula totál.

Gastu sira

Totál

Segundu: Hakerek ita nia rendimentu, no hasai ita nia 
kustu totál ne’ebé kalkula ona atu hetan ita nia lukru.

Rendimentu - Gastu sira = Lukru

- =

Terseiru: Hakerek ita nia lukru ne’ebé kalkula ona no 
fahe ba ita nia loron serbisu atu hetan ita nia lukru kada 
loron.

Lukru ÷ Loron servisu = Lukru / loron

÷ =



 

Negosiante sira sempre buka dalan atu 
hasa’e sira nia lukru, no agrikultór komersiál sira 

mós hanesan.

Iha estratéjia balu ne’ebé ha’u bele uza hodi koko 
hasa’e osan ne’ebé ha’u hetan. 

Estratéjia hirak ne’e inklui:

•	 Hamenus kustu sira
•	 Aumenta sasán atu fa’an
•	 Para produsaun ba produtu ne’ebé la lukrativu
•	 Hahú prodús produtu foun no lukrativu liután
•	 Prodús produtu sira ho kualidade di’ak liután ho 

folin boot liu

Se karik ha’u aumenta ha’u nia produsaun, 
ha’u bele aumenta fa’an no 

redús ha’u nia kustu iha kada kilograma.



 

Kontratu mak akordu forte ida, baibain hakerek, 
ne’ebé hato’o saida mak ema idaidak sei halo 

atu nune’e la iha konfuzaun. 

Kontratu agrikultura katak produsaun to’os tuir 
akordu ka kontratu entre to’os-na’in sira no 

ema ne’ebé sosa produtu.



Kontratu agrikultura bele inklui informasaun kona-ba:
 

•	 Kuantidade
•	 Folin
•	 Kualidade
•	 Tempu produsaun
•	 Bainhira sosa-na’in atu foti
•	 Pagamentu
•	 Seluk tan

Importante tebes ba sosa-na’in no ha’u atu  
respeita kontratu ne’ebé halo ona 

atu nune’e bele forma relasaun ne’ebé di’ak 
hodi halo negósiu.

Ha’u labele fa’an ba ema seluk antes 
ha’u halo tuir kontratu ne’ebé ha’u asina ona.



Se ha’u klasifika ha’u nia produtu 
atu hetan kualidade di’ak, ha’u bele hetan 

folin di’ak, no ha’u sei bele hetan tan lukru (kompara ho 
ha’u fa’an barak maibé kualidade ladún di’ak).

Kontrolu kualidade katak estabelese nivel kualidade 
oioin no klasifika ha’u nia produtu tuir padraun ne’e.

$1.00 $0.90 $0.75



Grupu produtór ni’an ne’ebé membru sira servisu 
hamutuk, fahe servisu no rekursu sira, no hafoin fahe ba 

malu produtu ka lukru husi produtu ne’ebé sira fa’an.

Grupu merkadoria katak grupu husi agrikultór 
sira ne’ebé prodús sira nia produtu to’os nian 
independentemente, maibé fa’an hamutuk.

Iha ha’u nia grupu agrikultór, membru ne’ebé 
hatene lee no hakerek bele foti responsabilidade 

hodi halo dokumentasaun no finansa.



Se ha’u fa’an ha’u nia produtu hamutuk ho agrikultór 
sira seluk, ida ne’e hasa’e potensiál atu ha’u hetan folin 

ne’ebé justu. Se ita hotu servisu hamutuk, ita hotu sai ba
pozisaun forte atu halo negosiasaun.

Fa’an subsubar katak wainhira grupu konkorda atu fa’an 
hamutuk sira nia produtu iha kuantidade ida ba sosa-na’in, 

maibé membru balu la respeita akordu ne’e no sira 
fa’an fali ba ema seluk.



Se karik ha’u bele hetan lukru husi ha’u nia negósiu 
hanesan agrikultór komersiál, ha’u nia labarik sira sei 

hakarak hela ho ha’u atu kontinua ami nia 
negósiu familia nian.






